
Milazim KRASNIQI

MONEDHA E GENTIT
Dramé né tri akte



Personazhet
Né aktin e paré:

Genti, mbret i llirisé

Anici, pretor romak

Polemokrati, kryekomandant i ushtrisé sé mbretit Gent
Pantauhu, i dérguar i Perseut prané mbretit Gent
Karavanti, i véllai i mbretit Gent

Etleva, mbretéreshé e llirisé

Kasneci

Truprojat

Skerdilaidi, i biri i mbretit Gent dhe i mbretéreshés Etlevé
Pleurati, i biri i mbretit Gent dhe i mbretéreshés Etlevé

Né aktin e dyté:

Aktori | - né veshje té Gentit

Aktori Il - né veshje té Anicit

Aktori 11 - né veshje té Polemokratit
Aktori IV- né veshje té Pantauhut
Regjisori

Né aktin e treté:

Genti

Platori (Fantazma), i véllai i Gentit
Etleva

Karavanti

Skerdilaidi

Pleurati

Roja



AKTI | PARE

( Né njé skené té hapur gé i pérngjet njé salloni té gjeré té Pallatit Mbretéror. Anash
skena éshté e dominuar nga flamuj dhe nga statuja té shumta. Genti, Polemokrati
dhe Pantauhu. Né kémbé.)

GENTI

Si njé qyqar tash kétu uné po pres

Duke u endur mes statujave té ftohta

Dhe flamujve té heshtur gé vajtojné lavding,

Duke provuar ftohtésiné e vdekjes

Ndérsa mbretéria ime shtrihet si dele e preré né fyt
E laré né pllangat e trashura té gjakut.

Pauzé e shkurtér.

Dhe kénd e pres uné né kété humbétiré

Duke u dridhur nga frika a nga zemérimi?!

Orén e fundit té humbjes fatale e pres

Me té vetmen shpresé se mos im vélla Karavanti
Ndoshta do té arrijé ta shpérthejé rrethimin

Dhe ashtu té na shpétojé nga robéria.

(Heq kurorén nga koka dhe e mban né duar.)

Oh, kéto tri dité té mbylljes sime né Pallat
Jané kénagési e madhe pér pretor Anicin

Si pér peshkatarin kur e z& peshkun né rrjet
Dhe kénaget nga lévizjet e kota té viktimés.
Bujaria e pretor Anicit s’ka té sharé

Ai mé dha vértet tri dité pér t&é menduar
Dhe pér t’i dhéné fund mbretérimit tim

Né ményrén si mé duket mé pak e hidhur.

PANTAUHU
( I afrohet mbretit me njé bidon me veré dhe ia mbush kupén.)

Pritja nuk do té thoté kurrsesi disfaté, o mbret
Po kérkim i rrugéve pér té ruajtur nderin



Dhe famén e mbretérisé sate.

Ju nuk duhet té ligéshtoheni pér asnjé cast
Sepse fati i mbretérisé éshté né fuginé e arsyes
Né guximin ténd gé nuk ka njé té meté.

Tri ditét edhe kalojné shumé shpejt

Héna duke vallézuar mbi Ligenin Labeat

Dielli duke u shuar mbrapa malit Skord

Dhe do té vijé casti pér ta théné fjalén e mbramé
Nga e cila do té varet gjithcka

Edhe fati juaj edhe fati yné, o mbret!

(Genti pi veré nga kupa gé ia ka mbushur Pantauhu. Pi me géllénjka té médha, deri
sa e zbrazé krejt kupén.)

GENTI

Ku ka mé zi se té kérkosh méshiré nga Anici
Qofté dhe tri dité pér té menduar?!

Kéto tri dité mé kané plakur krejt

Edhe pse ende djalé i ri jam, po ndihem plak
Si té kisha barrén e moshés sé Rozafés,

Dhe as vera nuk po ma getéson mé shpirtin,
Si dikur, kur mé sillte edhe gjumé té miré.

PANTAUHU
(la mbush prapé kupén me veré dhe e nxité gé té pijé.)

Nuk duhet t¢ humbim shpresat, o mbret,

Edhe pse i rrethuar nga té katér anét

Nga konsull Paul Emili i paméshirshém.
Ndoshta mund té na vjen né ndihmé im mbret Perseu,
Pér té cilin thurin lavdi lumenjté dhe malet.
Kur mé dérgoi né kété Pallat madhéshtor

Im mbret Perseu, me z&rin e njé prindi mé tha:
Ti gjendesh mbretit Gent prané né ¢do oré
Dhe té jesh prové e besnikérisé sime

Deri né frymén mé té fundit

Se fati i mbretérive tona éshté i pandaré

Si¢ jané té pandara dy male té larta.

GENTI



Kéto jané fjalé té vérteta burrash,

Po mbretéria ime po dridhet nga themelet

Dhe vetém po pret castin gé té plandoset pér toké,
Se koha po kalon e shpresa po fundoset.

POLEMOKRATI

Mbreti im mos u ligéshto as né kéto oré té liga!

Fati na ka vu né sprova té rénda

Dhe ne sot o kurré duhet té tregojmé fuginé toné
Até fuqi gé na e jep njé Zot i vetém.

Kujtimi i té paréve duhet té na e forcojé krenaring,
A nuk ishte Agroni ai gé i mundi romakeét

Dhe vetém vdekja e papritur e ndali né gjysmé rruge
Pa e kaluar detin dhe pa e shkelur Kuirinin.

(Me z€& mé té larté e mé patetik.)
A nuk ishte Teuta njé tmerr pér romakét?
Vetém tradhtia e ligéshtoi dorén e saj guximtare!

GENTI

Tash ne fati na ka ngarkuar barré té réndé
Edhe démin e disfatave té kaluara romake,
Edhe hakmarrjen e tyre té mbetur pérgjysmé
Duhet ta paguajmé ne me jetét tona.

PANTAUHU
(la mbush kupén me veré Gentit.)

Kur té kalojé afati prej tri ditéve

O mbret, ju e dini detyrén Tuaj té lavdishme,
Vetém jepni urdhér dhe ushtria do té sulet

E ndoshta na ndih fati edhe késaj here

Dhe e débojmé Anicin deri né det.

Mbreti im Perseu prét té shoh vepra té vérteta
Dhe uné jam vulé e tij né kété pallat mbretéror.



(Errésimi né skené tregon ndryshimin e dités dhe natés. Kjo pérséritet dy heré,
ndérsa personazhet gé jané né skené mbeten té palévizshme. Pastaj skena mbetet e
ndricuar.)

GENTI

Sot éshté dita e fundit e afatit qé i kam kérkuar Anicit
Dhe uné duhet ta them sot fjalén time t& mbramé.

PANTAUHU

Até fjalé mendoje miré, o mbreti Gent
Se nuk do té keté mundési gé té ndryshohet fati
Nése bie né thonjté e pérgjakur t&é Romés.

POLEMOKRATI

(E nxjerr shpatén si shenjé e gatishmérisé pér té vazhduar luftén.)

Afati po kalon me shpejtési, 0 mbreti im
Dhe ne vetém njé fjalé prej teje e presim,
Pa na u trembur syri ne pérpara do sulemi,
Po na ndihmoi fati e shpérthejmé rrethimin
Dhe e pérjetésojmé me lavdi emrin ténd!

GENTI

Afati gé i kérkova Anicit tashmé po kalon
Dhe dielli po zbret hidhur pas malit té shenjté,
Ndérsa uné ende nuk e di se ¢faré duhet té béj,
Megjithése detyrén time miré e di,

Po dicka ma ndalon fjalén né fyt.

Nuk éshté shija e idhét e frikés

Se pema e saj nuk ka mbiré kurré né mua,

Po dicka tjetér éshté, ndoshta pendimi

Pér gjithé até gé nuk kam béré pér mbretériné
Dhe tash po mé hakmirret me pabesi

Duke mé preré si me shpaté gjunjét dhe bérrylat.

PANTAUHU



Vetém z&ri i bririt gé thérret pér vazhdimin e luftés
E shéron ankthin dhe i zgjidh dilemat, 0 mbret!
Hajt ta pimé edhe nga njé kupé veré ilire

Dhe pastaj té rreshtohemi nén urdhrat e tua!

GENTI
(Lejon gé t’ia mbush Pantauhu kupén. Pastaj e derdh ngadalé né toké.)

Kaluan kohérat kur mund té pija veré si mbret
Tash e tutje duhet t&€ mésohem té vuaj edhe pér ujé
Atje ku do té& mé degédis robéria e kobshme.

POLEMOKRATI

Ende ka kohé pér té ngjeshur armét, o mbret
Dhe pér té mos vuajtur as pér ujé as pér vere,
Né tokén toné té shtrenjté mbuluar me lavdi!

GENTI

(Pa ua vu veshin fjaléve té Polemokratit.)

E sheh si vonohet pretor Anici né kété oré?
Nuk e ka nga rruga e gjaté a té papriturat e saj
Se Iémin e luftés e ka kétu nén késhtjellé,

Po e ka nga kapardisja dhe nga ligésia.

(Me zé edhe mé té nevrik.)

Aii déshiron té na e mbush zemrén me hidhérim

Té na poshtérojé do, sa mé shumé gé té mundet.
Késaj dite dhe kétij casti i jam frikésuar shumé
Madje mé shumé se shigjetave té helmuara

Dhe sopatave gé fluturonin mbi kokat tona.

Késaj dite ia kam pasur drojén mé shumé se vdekjes
Ah, vdekja vjen njéheré dhe e kryen punén me nder
Ndérsa disfata té 1é né njé pritje poshtéruese

Ku nuk té ndihmon asgjé qé ta ruash krenaring,

As kjo kuroré mbretérore e laré né ar

As Kkjo peleriné e purpurt, gé bén drité edhe né errésiré.
Késaj dite ia kam pasur drojén mé shumé se vdekjes,



Po ja gé vdekja u tregua e paméshirshme ndaj meje
Mé dorézoi né kthetrat e késaj dite té zezé
Q& té tallet pretor Anici si me njé skllav me mua.

POLEMOKRATI
(I afrohet dhe bie né gjunj para tij, me ushtén né doré.)

Ndoshta duhet ta vazhdojmé luftén, mbreti im
Deri né pikén e fundit té gjakut toné té déliré.
Po té géndronim deri né ushtén e mbramé
Anici nuk do té kishte ¢ka té merrte nga fitorja
Pérvec trupave tané té pajeté dhe rrénojave.

GENTI

Ta kuptoj helmin gé buron nga hidhérimi

Dhe ashtu flet njé ushtar ilir, o bir!

Por, né gastet mé té rénda té jetés soné

Ne duhet t¢ mendojmé edhe pér até qé mbetet,
Pér té ardhmen e mjegullt, o bir!

(E preké né sup Polemokratin, i jep shenjé gé té ngrihet.)

Ne po Iémé prapa vetes njé mbretéri t&é mundur
Té& mbytur né gjak e té kapérdiré nga flakét,
Por e po e Iémé té gjallé edhe shpirtin toné

Né ata gé mbeten, megjithése té poshtéruar.
Por, koha do t’i shérojé plagét e tyre té rénda
Dhe ata do ta ngrené mbretériné nga hiri

E do ta rikthejné shkélgimin e té paréve.

(Polemokrati ngrihet dhe géndron gatitu, por kokulur. Genti largohet pér disa
hapa. E shikon Pantauhun.)

PANTAUHU

(Bén gjeste mirésjelljeje . Flet me zé mjaft patetik.)
Ju mendoni pér té sotmen, 0 mbret,

Pér gruan tuaj té bukur dhe pér fémijét tuaj

Q& po bien skllevér né doré té pretor Anicit.
Ju jeni ligéshtuar para kohe, pa arsye.

(Me z& pak mé té larté.)

Im mbret Perseu ju ka njohur pér trim
Kur mé ka sjellé si peng betimi né kété pallat.

GENTI
(U afrohet statujave dhe i Iémon me radhé.)

I kam peshuar té gjitha njé nga njé

Dhe net té téra kam mbetur pa gjumé

Duke kérkuar njé shteg nga fatkegésia

Po tash i jam dorézuar fatit.

Sesi e kam njé shpreseé té turbullt,

Ndoshta dorézimi na ndihmon té shpétojmé
Sé paku njerézit e gjallé dhe idené e madhe
Té mbretérisé sé pérjetshme labeate.

POLEMOKRATI

(Sérish bie né gjunj para tij, me ushté té ngritur.).

Mbreti im, nuk e di ¢faré do té mbetet e padhunuar
Dhe cfaré do té mbetet né kujtesén e brezave.
Kam friké se ata nga pikéllimi do té na gjykojné
Me fjalé té rénda, si té padenjé pér Iliring.

GENTI

Edhe né dhimbje duhet té flet arsyeja, biri im.

Nuk e kam té lehté té pres duke e dridhur

Por, mé miré té shpétojmé dicka nga mbretéria joné
Ndoshta e nesérmja do té na kthejé sérish né fron.

(Hyn Karavanti me shpaté né doré. | hallakatur.)

KARAVANTI

O véllai im, o mbreti yné!

Ende ka kohé qé té ushgejmé shpatat tona
Me gjak té ndyré romakésh zullumcaré,

E t’ua tregojmé udhét drejt detit té trazuar.
Uné them mé miré ta vazhdojmé luftén

Deri né pikén e fundit té gjakut toné té déliré
Dhe besa t’ia presim kokén pretor Anicit
Kur té shkel me kémbét e tij té ndyra

Né kété pallat té shenjté mbretéror!

Me kété shpresé né zemér gava rrethimin

I veshur si grua hyra fshehurazi né késhtjellé.

GENTI

(E pérplasé njé statujé té vogél pér toké.)
Jo dhe jo!

(Me zé mé té dhembshur.)

O vélla trim dhe princ i lavdishém!

Mé miré té shpétojé dikush nga pasardhésit tané

Se té na mbulojé dheu e bari pérgjithmoné.

Dhe mbi mbretériné toné té sundojé asgjéja

Harrimi i kobshém, i cili ka sunduar shumé mbretéri.

KARAVANTI

O véllai im! O mbret i Ilirisé famémadhe!

O do té vdesim si na ka hije né beteja

O do té thyhemi si kjo statujé argjile,

E do té béhemi skllevér, kushdo gé té& mbetet
Dhe ajo nuk éshté kurrfaré jete, o mbret!

GENTI
(Gérmuget dhe pérpiget té mbledh copéra té statujés sé thyer.)

E di mé miré nga té gjithé cka éshté krenaria
Por fati yné éshté vendosur tashmé

Dhe nuk ka fugi gé mund ta ndryshojé.

Tash do té shohim se ¢ka kérkon Anici

I veshur me purpurin e fitores mbi ne!



(Hyn Kasneci.)
KASNECI
O mbreti i lavdishém i Hlirisé!

Para derés sé pallatit ka ardhur pretor Anici
Dhe thoté se nuk déshiron té presé asnjé cast!

(Polemokrati dhe Karavanti hakérrehen nga zemérimi dhe i zhveshin shpatat.
Pantauhu niset drejt skajit té skenés, i frikésuar. Genti bén njé gjest gé té
getésohen.)

GENTI

Le té hyjné se koha tash pér ne éshté ndalur!

(Léshon copat e statujés nga duart. Merr kurorén , e vé né koké dhe merr géndrim
zyrtar. Pa vonuar hyn pretor Anici, i shogéruar nga truprojat.)

ANICI

Vonesa e vogél mé ndodhi pér shkak té punéve té médha,
Duhej pastruar hyrja né késhtjellé nga kufomat

E ushtaréve tuaj qé kané mbetur té pavarrosur!

Dhe ishte udhé e véshtiré, se ndotésia kutérbonte

Nga ata trupa gé kané zéné e po kalben.

(Me zé triumfal.)

Kam udhézime té prera, gé& nuk mund té ndryshohen:
( Pothuajse reciton.)

Mbreti dhe familja mbretérore internohen!

Floriri mirret i gjithi pér té ndrecur démet!

Qytetit i vihen flaka nga themelet deri né majé,
QE té jeté mésim pér té gjitha kohét gé vijné.

(Karavanti nxjerré shpatén dhe sulet drejt pretor Anicit. Truprojat e Anicit i dalin
pérpara dhe fillon njé dyluftim i shkurtér. Trurojat e Anicit e therin Karavantin né
kraharor. Ai bie pértoké i pérgjakur. Genti i afrohet me hapa té dridhshém té
véllait dhe gérmuget mbi té. Polemokrati sulmon pretor Anicin, e géllon rréshqitazi
né lléré, po edhe ai theret nga truprojat e Anicit dhe bie pérdhe i vdekur.
Pantauhu lebetitet. Genti dridhet mbi trupin e té véllait. Anici bén disa hapa téré
kapardisje népér skené, né mesin e truprojave gé i mbajné shpatat lart.)

GENTI

Pse e bére kété o véllai im trim!
Ah! Fati na ka hedhur né duart e humbjes!

ANICI

Nuk kam kohé pér t& humbur asnjé cast

Sepse ushtarét e mi po presin trofené e luftés

Qé ta shohin me syté e tyre duarlidhur

Até mbret gé u ka sjellé shumé vuajtje e mjerime

Qé i ka gjymtuar me shpatén e ti té helmuar,

Pér tridhjeté dité duke u futur tmerr né 1émin e luftés.
Ushtarét e mi po presin me padurim trofené e fitores
Prandaj lérini vajtimet dhe ngutemi! Lidheni!
Princin e plagosur térhigeni zvarré!

(Truprojat e tij e kapin Genti, dhe e lidhin, duke e rrézuar pérdhe e duke e
shkelmuar pa méshiré, pérmes ulérimash té tyre entuziaste. Kravantin e plagosur e
térheqin zvarré népér skené. Pantauhun e lidhin dhe e térheqin zvarré gjithashtu.) )

GENTI

Edhe késaj here treguat se jeni barbaré
Dhe se nuk e meritoni nderimin e askujt!
Lufta ime ka gené fort e drejté

Dhe éshté dashur ta dégjoja véllain tim

E té luftoja deri né pikén e fundit té gjakut.

ANICI

Nuk i takon njé té€ munduri gé té mburret!

GENTI

Kjo nuk mburrjeje, éshté pendim i thellé.

ANICI

Ne s’mund té kemi respekt pér barbarét.

GENTI

Kush éshté barbar?

Uné gé mbrojta mbretériné time

Apo ju gé na e dhunuat liriné me shpaté?

A po i sheh statujat e mermerta, artin e madh
Qé éshté skalitur né mbretériné time

Ku po e sheh ti mbretériné barbare?

ANICI

Skulpturat po, por egérsia e luftétaréve tuaj

Ka béré gé me mijéra romake té dergjen nén dhe

Dhe shumeé té tjeré Iéngojné nga plagét e thella.
GENTI

Luftétarét e mi nuk kané ardhur para dyerve t& Romés

Po ju keni ardhur para dyerve té Skodrés.

(Gentin, Karavantin e plagosur dhe Pantauhun i nxjerrin né sheshin e késhtjellés
duarlidhur. Aty jané duarlidhur edhe Etleva, Skerdilaidi, Pleurati. Dégjohen
rénkimat e shumé ushtaréve té plagosur, t€ mbetur anekénd késhtjellés. Nga njé
largési mé e madhe dégjohen edhe brohoritjet triumfale té ushtaréve romaké.)

ETLEVA

Ku i pate syté o mbret qé u dorézove

Né duart e paméshirshme té kétij romaku?

Po kujt po ia Ié kété qytet té bekuar

Kujt po ia Ié kalriné e Ligenit Labeat

Kujt po ia Ié bukuriné e Barbanés.

Pérse nuk luftove deri né pikén e fundit té gjakut
Dhe té meritonim njé vdekje ilire

Né atdheun toné té lavdishém.

GENTI

Mijaft mé tash me ankime grash,

Nuk na ndihmon as vajtimi as hidhérimi!

Im vélla ,Karavanti, &shté réndé i plagosur
Polemokrati mbeti i vraré né Pallat,

Po Iliria do té jetojé népér mote

Deri sa nuk shkulet kjo kodér me rrénjé té thella
Deri sa nuk shteret Ligeni Labeat

Deri sa nuk ndérron rrjedhén e vet Barbana.

ANICI

Ké&to jané fjalé té médha té njé mbreti t¢ mundur
Dhe miré bén nése nuk flet fare
Até qé kishe pér té théné e the né 1émin e luftés.

GENTI

Ah! Tash ju mund té mé poshtéroni
Para gruas dhe para fémijéve té mi té shkreté
Si té isha uné njé skllav i bleré né treg!

ETLEVA
(Pérhumbshém.)

Zemra mé dridhet pér fatin e bijve

Qé té mitur po e shijojné robériné e zezg,

T& nisur né njé rrugé té pafund té jolirisé

Po syté mé errésohen mé shumé nga dhimbja
Pér mbretériné toné té humbur.

GENTI

Ka njé shpresé se do té rikthehemi

ANICI
(Bén me gjeste né drejtim té ushtaréve té vet.)

Filloni plackitjen e qytetit

Dhe mos lini ndonjé gjé me vleré pa e marré
Urdhéri i preré i konsull Paul Emilit:

E téré lliria duhet té nxihet prej tymit.

GENTI

Qyteti im, oh qyteti im i shkreté!

Sa té kam ruajtur nga sulmet barbare
Ndérsa tash nuk mund té ta shtrij krahun
Dhe ti je pre e ushtaréve té pangopshém.

ETLEVA

Ah, pallati im mbretéror ku nusérova
Ku linda fémijé, ku isha mbretéreshé
Sa fat té zi té paskan rezervuar koha!

(Né prapavijé fillon té duket zjarri, gé pérpiné gytetin e Skodrés. Ndihet ulérima e

ushtaréve romaké, té entuziazmuar. Flakét vijné duke u rritur dhe duket se e

pérthekojné téré skenén.)

ANICI

Tash do té nisemi pér né rrugeé té gjaté

Pér né Romén e lavdishme, kryeqgytet i botés.
Atje Senati do té gjykojé krimet e tua, o Gent
Dhe fati yt e i familes sate varet nga urtia e tyre!

(Jep urdhér me gjest dhe ushtarét fillojné t’i shtyjné Gentin, Karavantin e plagosur,
Etlevén, Skerdilaidin dhe Pleuratin, gé jané té lidhur me njé zingjiré té gjaté e té
pérbashkét. Pantauhun e therin me shpaté dhe e Iéné té vdekur né toké.)

ETLEVA

Lamtumiré o Skodra joné e dashur

Se nuk e di a do té shihemi mé pér té gjallé,
Dhe ti o Barbané e kaltér si sy vashe, lamtumiré
Dhe gaje fatin toné me lotét e tu té kthjellét
Deri sa té shteron gjiri i Rozafés.

GENTI

Lamtumiré o atdhe i dashur, lamtumiré!
Kujtoméni o njeréz, e mos mé harroni!

Ndoshta do té kthehem né fron pérséri!

Nése s’kthehem dikush do ta gézojé Iliriné
Se e pavdekshme éshté kjo mbretéri!

AKTI | DYTE

(Skena e njéjté. Aktorét qé luajné Gentin, Anicin, Polemokratin dhe Pantauhun,
jané né kémbé dhe né veshjet e roleve gé luajné.)

AKTORI |

Po gjaté rrugés cka ka ndodhur a thua? Ky dramaturgu yné e ka ndérpreré dramén si me
dhuné. Asgjé nuk merret vesh. Akti i dyté nuk ndricon asgjé né fakt. Mé shumé éshté
njéfaré ideje, sipas té cilés fajtoré pér fatkeqésité e shgiptaréve éshté mazohizmi i tyre e
jo armiqté e jashtém. E amneston pushtuesin, duke ia I1€né fajin mbretit Gent.

AKTORI IV

Kétu nuk éshté e réndésishme se ¢ka u ka ndodhur atyre me té vérteté.

AKTORI |

E pse nuk genka e réndésishme?!

AKTORI IV

Pér ne e réndésishme éshté se cka do té& ndodhé me ne, sipas autorit dhe sipas regjisorit.
AKTORI I

Autori si gjithmoné bén disa zgjidhje arbitrare. Uné parimisht nuk besoj né singeritetin e
autorit! Prandaj, edhe mundohem gé ta pérjetoj rolin né ményrén time.

AKTORI |

Kétu kemi té béjmé me persona historiké. Nuk jané disa emra té trilluar dhe hajt bacé,
grahja nga té duash. Né tekst ka shumé arbitraritet autorial. (Me z& mé té larté.) Ka
dhuné autoriale ndaj figurave historike! Uné nuk e kam té lehté té dalé nga ky labirinth i
dilemave.

(Polemokrati dhe Pantauhu zgérdhihen dhe béjné gjeste ironizuese né drejtim té
Gentit.)

Gjithkush éshté béré autor dramash sot dhe t'i prish nervat!

AKTORI I

Té thashé se autori gjithmoné bén disa zgjidhje arbitrare.. Autori éshté mbret i tekstit.
Ha, ha, ha! A éshté krahasim i miré? (Kércen népér skené.)

AKTORI IV

(Aktorit 1.) Po mé habit me gasjen nostalgjike. Pérjetoje rolin né ményrén ténde dhe
piké!

AKTORI |

Do té kalojé kohé e gjaté deri sa té cmésohem me figurén e atij mbreti. Mé ka pushtuar

né njé ményré té cuditshme. Ndoshta pér kété shkak edhe jam kaq i stresuar.

AKTORI IV

Aktor i thua vetes! Aktori ka fugi té transformohet dhe sapo e luan rolin, e harron té
teren.

AKTORI |

Mé té shumtén ashtu mé ndodh, por me kété rol digka nuk éshté né rregull. Ndoshta pse
ka gélluar gqé uné edhe emrin e vérteté e kam Gent.

AKTORI IV

Ha ha ha! Ti po manifeston njé kompleks inferioriteti, apo ¢ka ke? Shiko ku té ka shkuar
mendja! Ani ¢ka gé e ke edhe emrin e vérteté Gent, ashtu si personazhi gé e luan?

( I afrohet dhe ia ofron njé kupé me verg.)

AKTORI |

Nuk e di de. Mua gjithnjé po mé duket se ekzison njéfaré lidhjeje.

AKTORI IV

E ke gabim. Kjo dramé si edhe shumé té tjera ka njé tematiké té njohur. A nuk éshté
késhtu disi edhe tema e Hamletit?! Njé mbretvrasje, gé béhet shkas pér trauma e
hakmarrje, e tjeré e tjeré... Nuk ke pse mistifikon asgjé.

AKTORI |

Mbretvrasja éshté tjetér gjé dhe véllavrasja tjetér gjé. Mbretéria e Danimarkeés ka gené e
kalbur, por mbretéria e Ilirisé &shté rrénuar me pushtim té egér. Ky éshté njé dallim
esencial. Dhe ajo gé éshté mé e dhimbshme, Iliria éshté shkatérruar me rénien e Gentit.
Mirépo, autori yné nuk éshté thelluar né kéto aspekte!

AKTORI IV

Sa pér ngjashmérité ndérmjet Hamletit dhe Gentit, ato ekzistojné né disa pika... Vrasja e

véllait pér puné froni. Marrja e gruas, poashtu. Por ngjashméri té tilla ka né téré historiné
e njerézimit, e cila éshté e mpleksur me krime, me pushtime dhe me lloj-lloj idiotizma .

AKTORI I

Ky éshté njé relativizim keqdashés. Mbretéria ilire u rrénua nga pushtuesit dhe ne edhe
sot i vuajmé pasojat e asaj tragjedie. Genti nuk ishte uzurpator, po mbret ligjitim. Mua mé
duket se ne jemi té padrejté ndaj tragjedisé sé tij. Uné e ndiej disi zérin e tij qé lutet pér
mirékuptim, pér méshiré....

AKTORI IV
Ky éshté njé ankth klinik.

AKTORI |
Ky nuk éshté ankth po éshté njé lidhje e vérteté....

Heshtje e shkurtér.
AKTORI IV

Ky éshté njé mistifikim dhe kurrgjé tjetér.

AKTORI |

Né fakt, uné vetém po shfaq kurreshtjen a thua se ¢ka u ka ndodhur mé tutje, kur i kané
nisur pér né Romé. Dhe kur i kané internuar né lguv?

AKTORI IV
Ku, ku?!
AKTORI |
NEé Iguv.

AKTORI IV
E ku e mésove kété té dhéné? Ku éshté sot ai vend?

AKTORI |
NEé libra, pra.

AKTORI IV

(Kurreshtar.) Po pér mua cfaré shkruante? A shkruan se isha faré spiuni i mbretit
magedonas, apo vetém diplomat? Ha ha ha!

AKTORI I

Kurrgjé nuk éshté aq gesharake, sa ju duket juve. Kéto jané fate, kéto jané gjéra té
cuditshme. Lidhjet ekzistojné.

AKTORI IV

Hej, ti nuk je miré! Po ¢faré lidhjesh bre?! A ti mendon me té vérteté se je faré mbreti a?
Ha ha hal

AKTORI II

( Duke u afruar, ngase téré kohén ka ndenjur disa hapa larg, duke pérséritur
elemente té rolit té vet.)
Nése vértet mendon se je mbret, uné do té é arrestoj!

AKTORI |
Mundesh.

AKTORI Il

(Aktorit 1.) Si mundesh? (Aktorit I11.) Uné nuk lejoj gé ta arrestosh mbretin! Nése mbreti
éshté njé qyqar, kryekomandanti i ushtrisé éshté trim dhe nuk trembet.

AKTORI I
A je shumé i sigurt se nuk trembesh?Uné do ta arrestoj Gentin dhe ti nuk ke se cfaré té
mé hésh!

AKTORI IV

Mund ta arrestosh, sa pér mua. Magedonia edhe ashtu mé nuk ekziston. Emrin e saj e ka
marré njé faré populli tjetér.

AKTORI I
Uné nuk e lejoj arrestimin e mbretit dhe piké!

(Del me trup para Gentit. Né fillim duket sikur béjné shaka. Béjné disa lévizje qé
jané ndérmjet imitmit, rolit dhe vallézimit té valles me shpata. Po pas disa
krygézimeve té shpatave, Aktori Il sulet me téré forcén drejt Aktorit I me shpatén
né doré. Aktori Il1 e prét. Fillon dyluftimi. Aktori | pérpiget t’i ndajé. Aktori IV pi
veré nga kupa dhe shikon indiferent.)

AKTORI |
Mosni, mosni! Merrni vesh!

AKTORI II

Mua nuk mund té& mé ndalojé askush. Uné jam fitimtari!

AKTORI I

E pra, mé nuk do té pérséritet tragjedia joné.

(Aktori Il godet me shpaté me téré fuginé gé ka. Pas disa lévizjeve té furishme, ai e
godet Aktorin 111 paksa né fytyré. Aktorit 111 fillon e i rrjedh gjak. E fshin fagen
me doré, i hutuar. Po pas pak e rifillon dylyftimin, i ndezur edhe ai.)

AKTORI'I

Mosni, mosni! Mjaft jemi pérgjakur né téré historiné toné! Mbreti i fundit u dorézua
vetém qé té mos derdhej mé shumé gjak, a merrni vesh!

AKTORI IV

Kjo me té vérteté tash nuk ka kuptim.

(Me gjithése i pérgjakur me té vérteté, Aktori I11 e vazhdon dyluftimin edhe mé me
pasion kundér Aktorit Il. Aktori I térhiget i topitur. Merr shishen e verés dhe pi.)
AKTORI I

Njé heré e pérgjithmoné duhet t’i themi stop humbjes né fushén e betejés. Nuk mund té
mbijetojmé nése nuk e ndalim té kegen me armé né doré.

AKTORI 11

Cfaré trimérie! Megjithése kjo éshté njé triméri e vonuar nja dymijé e dygind vjet. Ha ha
ha!

(Dyluftimi béhet gjithnjé e mé i ashpér. Rrézohen disa statuja dhe disa flamuj.
Skena fillon té prishet.)

AKTORI IV
Heeej! A jeni né vete more? Ju po e prishni skenén. Ku n’mut do ta japim shfagjen, nése
e shkatérroni skenén?!

(Aktori Il dhe Aktori 111 ndalen né cast dhe shikohen té hutuar.)

AKTORI I

(1 mbushur frymé dhe duke e fshiré gjakun nga fagja.)
Uh! Sa i krisur jam! Mé& hypi mendimi se mé té vérteté jam kryekomandant. Na ka
infektuar ky pianeci! (Bén me koké drejt Aktorit I.)

AKTORI 11

Né fillim uné mendoja se po bénim shaka, por pastaj edhe uné me té vérteté u nxeha!
(Aktorit I11.) A té dhemb plaga?

AKTORI Il

(Fshin gjakun.) Paj, ashtu. Edhe po mé dhemb.

AKTORI |

Na ka pérfshiré ankthi me kété shfagje. Nuk e di pér ¢’arsye. Duhet té keté njé shkak té
thellé.

AKTORI Il

( Me njé ton mé té larté.) A nuk e kuptuat as tash a?! Tragjedia ilire na éshté e ngulitur
né ndérgjegje. Na éshté injektuar né nerva. Na éshté futur né kapilarét e gjakut. Me njé
fjalé, shpirti yné, né esencé éshté shprehje besnike e tragjedisé sé paraardhésve tané. Ne
jemi té lidhur me ta sic¢ éshté e lidhur njé foshnje me té émén e saj, me anén e njé kérthize
té papreré. Ne jemi pasardhésit e tyre dhe jemi tragjiké sa edhe ata. Uné kam friké se ne
nuk jemi liruar nga mallkimi, gé ka réné mbi ta. Prandaj, edhe na pérzihet realiteti me
pérfytyrimin, historia me éndrrén, dhe arti me jetén. (E pérshkon plagén me doré.) Edhe
kjo plagé imja né fage, éshté nga shpata e Anicit ... pas dy mijé vjetéve!

AKTORI |

( E ndérpret i shastisur.) Kjo éshté tezé e sakté! Uné kété po pérpigesha t’ua them tash
sa kohé. Uné e ndjej se ka njé lidhje té cuditshme. Nuk éshté vetém njé lojé e thjeshté né
skené!

AKTORI I

Kjo plagé né fagen time, ma kthjelloi idené. Kjo plagé éshté shenjé e asaj lidhjeje té

cuditshme. éshté plagé e para dymijé vjetéve. Po njéherésh, éshté edhe plagé e dités sé
sotit. Eshté edhe vetém njé lojé aktorésh. Por, gjaku po rrjedh me té vérteté fages sime!

(Hyn regjisori.)

REGJISORI

Pauza mbaroi. (I shikon hetueshém.) H&, mos ka ndodhur gjé?

AKTORI 11

( E fsheh fagen e pérgjakur.) Jo, asgjé.

REGJISORI

Na kané mbetur edhe dy dité deri te premiera, e ne nuk jemi kurrkund. Hajde t’ia fillojmé
nga fillimi. Ritmin e fillimit e kemi tepér té ngadalté! Hajt ta nisim pak a shumé si njé si
E;?]\i/éngjf(?frale! Pérgendrohuni maksimalisht! Duhet ta pérjetoni mé me shpirt! Duhet té

AKTORI I

Nuk éshté e mjaftueshme kjo gé kemi arritur?! Uné kam véshtirési té dal nga roli. Mé
éshté ngatérruar krejt me veten time.

REGJISORI

Kjo ndjenjé éshté néna e suksesit. Njé rol si ai i mbretit té fundit ilir, duhet té pérjetohet
plotésisht. Duhet té fshihen kufijté e kohés! Duhet té ringjallet i ploté ai mbret tragjik!
Pse i themi dramé kombétare?! Pér syté e zi? Jo, kolegé! Njé kinez nuk mund ta pérjetojé
si duhet rolin e njé mbreti ilir, sepse nuk ka as lidhje gjenetike, as kulturore, me té cilat
do té depértonte né njé rol té tillé. Kétu éshté puna. (Shikon orén.) Mé shpejt, mé shpejt!

AKTORI I

Megjithése, ne na éshté ngatérruar vetja joné me rolet pak mé shumé nga ¢’duhet.

REGJISORI
Jo! Jo! Jo! Kurré nuk éshté mjaft. Kurré! Koha nuk prét! Zini vendet tuaja! ( Aktorét
I8vizin dhe zéné vendet si né fillim té shfaqgjes. Aktori IV vendos né vendet e veta

flamujt dhe gjérat e tjera qé jané rrézuar gjaté duelit té¢ Aktorit 111 dhe Aktorit 11.)
Fillojmé!

Errésohet. Pastaj skena , ajo e fillimit té shfaqjes, ndricohet plotésisht.

GENTI

Si njé qyqar tash kétu uné po pres

Duke u endur mes statujave té ftohta

Dhe flamujve té heshtur gé vajtojné lavding,
Duke provuar ftohtésiné e vdekjes

Ndérsa mbretéria ime shtrihet si dele e preré né fyt
E laré né pllangat e trashura té gjakut.

Dhe kend e pres uné né kété humbétiré

Duke u dridhur nga frika a nga zemérimi?!

Orén e fundit té humbjes fatale e pres

Me té vetmen shpresé se mos im vélla Karavanti
Ndoshta do té arrijé ta shpérthejé rrethimin

Dhe ashtu té na shpétojé nga robéria.

(Heq kurorén nga koka dhe e mban né duar.)

Oh, kéto tri dité t&é mbylljes sime né Pallat
Jané kénaqési e madhe pér pretor Anicin

Si pér peshkatarin kur e zé peshkun né rrjet
Dhe kénaget nga lévizjet e kota té viktimés.
Bujaria e pretor Anicit s’ka té sharé

Ai mé dha vértet tri dité pér té menduar
Dhe pér t’i dhéné fund mbretérimit tim

Né ményrén si mé duket mé pak e hidhur.

REGJISORI

Miré, miré. Po identifikohesh shumé miré me rolin. Ky éshté ritmi gé na duhet! (Shikon

orén.) Po kalojmé né aktin tjetér! S’kemi shumé kohé!

Errésim.

AKTI I TRETE

(Ndricohet skena ngadalé. Ajo duhet té jeté ashtu e organizuar gé té krijojé pamjen
e njé sheshi té gjeré para Senatit romak. Genti, Karavanti, Etleva, Skerdilaidi dhe
Pleurati, té lidhur me zingjiré pér shtylla té mermerit.)

GENTI
(Pérpiget té lirohet nga hekurat. Ata léshojné tinguj gjithé térséllimé.)

Ku je o vdekje gé nuk vjen té mé marrésh

Né gjirin ténd mé té ftohté se ky mermer?

Pse mé shikon me smiré nga Kuirini kryelarté

Dhe zgérdhihesh me gojé né grusht si lavire.

A thua ¢’faje té rénda béra gé mé gjeti ky ndéshkim
I réndé si ¢do ndéshkim hyjnor?!

I lidhur me zingjiré pér shtylla mermeri

Bashké me familjen time té shkreté

Pres castin fatbardhé kur do té mé hedhin

Né strofullat e pérgjakura té luanéve.

ETLEVA

(Flokét e shprishur. Fytyra i éshté prishur krejt. Eshté e hallakatur.)

E mjera uné e mjera pér bijté e mi té njomé,
Qé paskéshin pasur njé fat kaq té hidhur...

(Mé pérhumbshém.)

Né vend se té rriteshin pa brenga prané Barbanés
E té shikonin fytyrat né fagen e Ligenit Labeat,
Té& lidhur me zingjiré sot kétu dergjen

Dhe uné, nénémjera, nuk mund té béj asgjé

As té vajtoj me ligjet tona nuk mundem

GENTI

(Ngre duart me zingjiré drejt giellit, pér ag sa mundet.)
A thua cfaré fajesh té rénda paskam béré

Gjaté mbretérimit tim, o giell memec

Pse u mundova ta forcoja mbretériné
Nuk éshté ndonjé faj, po ishte njé detyré.

Karavant vélla, a té dnemb plaga?

KARAVANTI
(I pérmbysur.)

Mé dhemb plaga e shpirtit, o vélla, o mbret
Po si na pérplasi fati né kété humbétiré,

Dhe mbretéria joné si u pérmbys pa méshiré,
E pérfshiu flaka dhe ménia romake

Mijeré pér ne, ¢’e gjeti lliriné toné té shenjté!

ETLEVA

Sa net pa gjumé kam pritur kthimin e burrit
Dhe thurja éndrra pér té ardhmen e bijve,

Q& meé rriteshin si dy molla né degé

Dhe shpirtin ma mbushnin plot drité e dashuri...
E tash, o bijté e mi té shkreté, té lidhur me zingjiré
Mjeré néna ¢’po i shohin syté!

E ty o mbret fatkeq, sa heré té lutesha

Merre mé shtruar punén me té pértejdetit

Se nuk i dihet njé dité mund té na shtrojné

Nése u hapin udhé huget e fatet

Po ti nuk merrje vesh, madje si pér inat

Shkove dhe bére migési me Perseun

Me até bishé, gé vetém sa kishte pamje njeriu.

GENTI
(1 1éviz kércénueshém zingjirét e réndé.)

Hesht moj fatzezé e mos mé nxij edhe mé shumé jetén!
Oh, sa net i kam kaluar pa shti gjumé né sy

Pa mundur ta sjellé getésiné as me vereé té vjetér!

C’té zgjidhja mes Romés e Perseut, moj grua

Njé njérén ané ushtonte nga mali

Né tjetrén shungullonte nga deti!

O do na shqyenin bishat e Perseut

O do na gélltitnin peshkagenét e Romés.

Kjo ishte monedha e mbretérisé sime,

Me té cilén mund ta blija fitoren ose disfatén

Por, asgjé né mes té tyre nuk Kkishte.
PLEURATI

(1 lidhur me zingjiré.)

Néné, dua ujé, néné dua ujé se mé doli flaka
Po e shoh ujin e kaltér té Barbanés, néné,
Ujin e argjenté té Ligenit Labeat,

Po si ta mbérrij, oh, néné, oh, néné!

Ujé dua, néné, ujé dua! Ujé néné dua, ujé!
ETLEVA

Oh, mjeré néna o biri im i vogél

Po ku té marr ujé né kété shkretétiré

Ku na degédisi fati i zi e po luan me ne

Si macja me miun, kur e kafshon pér vdekje.

( Qan me dénesé té madhe.)

PLEURATI

Néné, dua ujé, néné dua ujé se mé doli flaka
Néné ujé dua, néné dua ujé, ujé, néné!

GENTI

(Kércet me sa fuqi me zingjirét.)

Roje, njé piké ujé na e sillni pér djalin,

Kini méshiré pér fémijét e mi, roje, hej!

ETLEVA

Na e pérvéluan shpirtin.

Na e pérvéluan shpirtin.

ROJA

(Afrohet me heshté né drejtim té tyre. Eshté gjithé nerva.)

Urdhéri éshté té mos u japim asgjé



Deri sa Senati vendos me urti pér jetét tuaja!

SKERDILAIDI

Néné, dua buké, néné po mé errésohen syté
Po mé pérpin errésira, oh néné!

Nuk po e shoh mé majén e malit Skord

As pirgjet e murrme té Rozafés sonég,

Asgjé nuk po shoh, néné, buké dua,

Néné, buké dua, néné dua buké, buké, néné!

(Skerdilaidi bie pa ndjenja, mbetet si pezull, sepse zingjirét nuk e 1&né as té bie
krejt pér toké.)
ETLEVA

Oh, mjeré néna pér ty o bir im i dashur
Mijeré néna ¢’na paskésh rezervuar fati!

(Roja afrohet, e shtyn Skerdilaidin, kupton se ai tashmé ka vdekur, e zgjidh dhe
fillon ta térheqé zvarré népér skené. Etleva shpérthen né njé vajtim té forté.)

GENTI

Ku po ma shpie djalin, hej a ke piké méshire
Aii éshté djalé mbreti, merr vesh!

( Pérplasé me sa fuqi zingjirét.)

ROJA

Djalé mbreti, ha, ha ha! Djalé mbreti!
Luanét do té kené kénaqgési té madhe
Meqé ushqgimi i tyre éshté njé djalé mbreti
Ha ha ha! Njé djalé mbreti!

(Zhduket nga skena duke e térhequr zvarré Skerdilaidin.)

KARAVANTI

Kur kérkoja gé té vazhdonin luftén
E dija se romakét jané té paméshirshém
Mé miré do té kishte gené po té vdisnim né betejé

E té mos e shihnin syté kété hata, o vélla!

GENTI

Oh, i ziu uné, i mjeri uné!

Mé mbante njé besim, mé génjente njé shpresé
Se dicka do té shpétohej nése dorézohesha

Sé paku djemté dhe gruaja dhe qyteti,

Por, ky ge njé gabim tepér i réndé

Pér cka po mé hakmirret veté gielli.

Ah, biri im i vdekur, biri im i shtrenjté

Té béra ushgim pér luanét, me marréziné time!

PLEURATI

Néné, dua ujé, néné dua ujé se mé doli flaka
Néné ujé dua, néné, ujé, néné, ujé, néné!

(Pleurati rrézohet pér dhe pa ndjenja. Mbetet disi pezull pér shkak té zingjiréve,
por éshté i vdekur. Shfaget Roja, e zgjidh dhe e térheq zvarré jashté skenés.)

ROJA

Djalé mbreti, ha, ha ha! Djalé mbreti!

Luanét do té kené kénaqgési té madhe

Meqé ushqgimi i tyre éshté edhe njé djalé mbreti

Ha ha ha! Edhe njé djalé mbreti!

ETLEVA

Oh, mjeré néna pér ju o bijté e mi té mjeré!

(Qan me ngashérimé, pasatj bie pa ndjenja.. Dégjohet edhe vaji i mbytur i Gentit.
Karavanti bén pérpjekjet e fundit pér t’u liruar nga zingjirét, pastaj léshon njé
klithmé té dobét dhe bie i vdekur pér toké. Skena errésohet. Pas pak fillon njé
ndricim i ngadalté. Shfaget fantazma e Platorit. Etleva éshté né kllapi a pa ndjenja,
ndérsa Genti e shikon drejt dhe fillon té shgetésohet, pérpiget té shképuté zingjirét.)

PALTORI

(Afrohet ngadalé drejt Gentit.)

Para se té té béjné gjyqin senatorét romaké
Para se té té pérqgafojé vdekja mizore,

Para se té té celen hapekrah dyert e ferrit
Erdha té té gjykoj veté, o vélla fagezi!

GENTI
Roje, roje! Higeni gé kétej kété fantazmé!
Roje! Roje! Ku mbetén ata té mallkuar?!

PLATORI

Kurré nuk u mbushe mend, o Gent
Po cfaré rojash kérkon o kokéshkreté!
Ku ka roje gé mund té té mbrojé nga uné?

GENTI

Ah, e marr vesh, romakét tallen me nervat e mia
Duan té mé poshtérojné edhe mé shumé

Duke mé béré kété teatér té pisté!

(I pérplasé zingjirét. Pérpiget té largohet nga Platori.)
PLATORI

Kurrfaré romakésh nuk kané doré né kété puné
Po uné jam yt vélla, Platori fatzi,

Té cilin e géllove me shigjeté né gjueti,

Né mes té ulérimave té egérsinave,

Dhe pér cka? Pér té mé marré té fejuarén
Etlevén dardane, qé tash kétu dergjet,

Dhe pér té siguruar fronin e patrazuar.

Mé vrave pabesisht dhe e fjete mendjen

Se nuk do té té gjente hataja.

GENTI
(Thérret.)

Ma zhdukni kété tmerr nga syté!

PLATORI

Fillove té zdérhallesh né ndeja té turpshme

Me veré té vjetér e me gra té pérdala

Duke e shkuar motin pa e vraré mendjen

Si e si té forcohej Mbretéria Iliriane,

Pér té débuar armiqté e shumté nga kufijté

Ku prisnin me dhémbé pérjashté si ujq té uritur.

GENTI

Gjaté mbretérimit béra mjaft puné pér Iliriné
120 anije i pata né det té hapur

Dhe Iémin e luftés e pata shumé té forté

Po fati nuk mé ndihu, nuk e di as veté pse.

PLATORI

Nuk e ditke pse?! Ajo shigjeta né gjueti,,
Ajo ta ka dhéné tatépjetén, o Gent!

Gjaku im pastér si uji i Barbanés

Nuk duhej té derdhej ashtu si u derdh

Nga dora e véllait, nga dora e mbretit.
Prandaj té gjet’ e zeza, prandaj té gjeti kobi
Dhe nuk do té té l&shojé kurré nga kthetrat.

(Me zé patetik.)

Vélla-vrasésin e paré, Kabilin fagezi

Njé sorré e mésoi si té fshehte viktimén,

Ndérsa trupin tim té vraré e shqyen ujqit né Skord
Sepse ti as pér té nuk tregove méshiré.

Duhej ta dije se Krijuesi ndéshkon
Até qé thyen mésimet e larta, até gé bén krim
Qofté dhe njé mbret i veshur né ar e lavdi.

(Me zé té té dhembshur.)

Tashmé dy djemté e tu té njomé jané shgyer nga luanét,
Ndérsa véllai yné i vogél, i lidhur edhe i vdekur,

Al djalé trim gé matej me shqiponjat,

Tash mé nuk merr frymé, nuk jeton,

E gruaja té rri prané si njé statujé e thyer

Pa ndjenja nga dhembja dhe nga tmerri

Syté e saj té pafajshém se ¢’i pané.

(Mé kércénueshém.)

Ti duhej ta kujtoje mundésiné e kétij casti.
Para se té zhyteshe me trup e me shpirt né krim.
O véllai im, o vrasési im!

GENTI

Ah, romakét e ndyré, romakét e pashpirté

Pse ma sollét kété fantazmé, pse talleni me mua
Edhe né kété oré mé té véshtiré té jetés sime!
Ku e sajuat gjithé kété shfagje té ndyreé,

Kag shpejt, gé té mé thyeni shpirtin!

PLATORI

Nuk ka té béjé kjo asgjé me romakét, merr vesh!
Jam Platori, yt vélla, i therur né gjueti.

Erdha té ta pérkujtoj krimin,

Té té shoh né kété mjerim té pafund

Pér hakmarrje ndaj egérsisé sate!

GENTI

Roje, roje! Po ku mbetén té mallkuarit
Pse tallen me mua né kété kaq egérsisht.

PLATORI

Merr vesh, nuk ka té béjé asgjé me romakét
Dhe rojat as gé mund té mé shohin, o Gent
U mundove ta harrosh krimin

Duke piré veré naté e dité si i marré

Duke shkuar nga njé lufté né njé tjetér
Duke luftuar me veté Romén famémadhe
Por, uné gjithmoné isha brenda kafkés sate
Si njé krimb gé bren pa pushim.

Té shpérbleja me té njéjtén monedhé,
Monedhén e Gentit vélla-vrasés,

Uné isha aty pér té marré shpagim.

GENTI

Po tash a u ngope gé mé sheh né kété mjerim
Kur edhe dy bijté e mi i mori vdekja

De u béné ushqgim pér luanét e arenés
A je tash i lumtur gé u shkatérrua mbretéria
Dhe né tokén toné vérshéllen vetém vdekja?

PLATORI

Edhe né errésirén e thellé té vdekjes

Mua mé dhemb shpirti pér Iliring,

Por ajo u pérmbys se ti e ngjize me krim.

Nga ajo shigjeté né Scord u ther dhe mbretéria
Brezave qé vijné gjakmarrja u mbeti trashégim,
Né vend té njé shembulli té miré, u le njé krim!
Vélla-vrasje, oh, sa fjalé té shémtuar

Krijove pér gjuhén toné té bekuar!

Vélla- vrasje, oh c¢faré kujtimi té zi

U le brezave gé vijné trashégimi!

( I afrohet edhe mé shumé, gati e prek.)

Uné tash po nisem pér né atdheun toné té shkreté
Dhe do té jem atje pérgjithmoné

Né kujtimin e brezave qé vijné,

Dhe sa té jeté jeta do té jetoj né kujtesé

Ashtu do té sundojé uné né Iliri
Dhe me vdekjen time do ta ruajté até mbretéri.

GENTI

Roje, roje! Ku mbetén gjithé ato roje té hekurta

Apo mos i pérbiu toka edhe ato

Si mbretériné time té shkreté?!

(Shfaget Roja. Me shtizén té drejtuar drejt Gentit.)
ROJA

Me zérin ténd té egér po ua prish gjumin luanéve
Dhe Kkjo éshté shenjé barbarie.

(Kontrollon Karavantin, pastaj e zgjidh dhe fillon ta térheqé zvarré.)

GENTI

Roje, té lutem largojeni kété fantazmé
Qé e keni sjellé kétu pér té mé vu né lojé
Mé miré mé hidhni te luanét

Se té luani me mua kété teatér té pashpirt!
Vértet isha armik i shtetit tuaj né lufté
Por jo ag i paméshirshém sa ju

Qé mé sillni kétu fantazmén e tim véllai
Pér té mé prishur mendjen.

Mé miré mé therni me shpaté né fyt

Dhe do t’u jem mirénjohés edhe né ferr
Por, vetém kété fantazmé sysh ma higni!

ROJA
Cfaré fantazme?! (Shikon anash.)

Ké&tu nuk ka asnjé fantazmé!
Po té mos llogarisésh veten!

(Térheqé trupin e Karavantit zvarré dhe del nga skena.)

GENTI

(Shikon i tmerruar.) Ishte kétu pak mé paré
Né vend se té vinte vdekja e t&é mé mirrte

Dhe té mé dérgonte te fémijét e mi

E t€ ma mbulonte kété humneré shpirti,

Ajo tallet me gojé né grusht nga Kuirini,
Ndérsa kéta té pashpirt ma sjellin kété fantazmé
Qé thoté se éshté im vélla i vdekur, Platori.
Ndérsa uné mbeta krejt i shkreté né kété jeté,
Pa mbretéri, pa grua, pa vélla, pa fémijé!

Mbeta si njé skllav i pushtuar nga dhembja e nga turpi.

Mbeta krejt vetém...
( Shfaqget fantazma e Platorit.)

Ah, jo, kjo fantazmé nuk mé Ié as té vdes
Pa mé nxjerré mendjen nga koka!

(Thérret me z€ té larté.)
Ju lutem ruaméni nga kjo fantazmé.

Roje, roje roje!
Oh, ruaméni nga kjo fantazmé!

Heeej!

(Bie pa ndjenja.)

PERDJA

